      
ԱՄՓՈՓԱԹԵՐԹ
«երևան քաղաքի Արզումանյան փողոցի թիվ 10 եվ թիվ 17 շենքերի և հարակից տարածքների նկատմամբ հանրության գերակա շահ ճանաչելու, ներդրումային ծրագրին հավանություն տալու և համայնքին սեփականության իրավունքով պատկանող հողամասերն ուղղակի վաճառքի ձևով օտարելուն համաձայնություն տալու մաuին» Կառավարության որոշման նախագծի վերաբերյալ ստացված դիտողությունների և առաջարկությունների 

	1.  ՀՀ ֆինանսների նախարարություն
	06.04.2023թ. 

	
	N 01/11-4/6699-2023

	ՀՀ ֆինանսների նախարարությունն ուսումնասիրել է «Երևան քաղաքի Արզումանյան փողոցի թիվ 10 և թիվ 17 շենքերի և հարակից տարածքների նկատմամբ հանրության գերակա շահ ճանաչելու, ներդրումային ծրագրին հավանություն տալու և համայնքին սեփականության իրավունքով պատկանող հողամասերն ուղղակի վաճառքի ձևով օտարելուն համաձայնություն տալու մաuին» ՀՀ կառավարության որոշման նախագիծը և հայտնում է, որ առաջարկություններ և դիտողություններ չունի:
	Ընդունվել է ի գիտություն:
	

	2. Կադաստրի կոմիտե
	05.04.2023թ. 

	
	N ՍԹ/4460-2023

	ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
Նախագծի N 2 և N 3 հավելվածներում պատկերված հողամասերի սահմաններում գտնվող գույքային միավորների վերաբերյալ տեղեկատվություն տրամադրելու, հետագայում դրանք ըստ անհրաժեշտության N 1 հավելվածում ներառելու նպատակով առաջարկում ենք  ներկայացնել հողամասերի շրջադարձային (բեկման) կետերի կոորդինատները՝ WGS-84 (ARMREF 02) ազգային գեոդեզիական կոորդինատային համակարգով: 
Միաժամանակ առաջարկում ենք հողամասերի կոորդինատները ներառել Նախագծի համապատասխան հավելվածներում: 
	

Չի ընդունվել:
Ներկայացված նախագծով նախատեսված գույքի հասցեները Նախագծով հստակ նշված են: Բացի այդ, ներկայացված Նախագծի համաձայն՝ Երևանի քաղաքապետարանը պարտավորվում է Արզումանյան N 10 և N 17 շենքերի սեփականության օտարման գործընթացի ավարտից հետո հաստատել նոր միասնական գլխավոր հատակագծեր՝ Արզումանյան 10  և Արզումանյան 17 հասցեներում գտնվող հողամասերի համար: Ուստի,  նկատի ունենալով նշվածը՝ Նախագծում հողամասերի շրջադարձային (բեկման) կետերի կոորդինատները նշելու անհրաժեշտությունը բացակայում է:
	 

	
	
	

	3.  Քաղաքաշինության կոմիտե 
	07.04.2023 թ.

	
	N 01/11.3/4265-2023

	«Երևան քաղաքի Արզումանյան փողոցի թիվ 10 և թիվ 17 շենքերի և հարակից տարածքների նկատմամբ հանրության գերակա շահ ճանաչելու, ներդրումային ծրագրին հավանություն տալու և համայնքին սեփականության իրավունքով պատկանող հողամասերն ուղղակի վաճառքի ձևով օտարելուն համաձայնություն տալու մաuին» ՀՀ կառավարության որոշման նախագծի վերաբերյալ առաջարկում ենք.
1. Նախագծի նախաբանից հանել «Երևան քաղաքի գլխավոր հատակագիծն ու դրա հիման վրա առաջացած քաղաքի զարգացման հեռանկարները» բառերը, անհրաժեշտության դեպքում դրանք արտացոլելով հիմնավորման մեջ, քանի որ գլխավոր հատակագծի ժամկետը լրանալու հիմքով չի գործում:
	




  Ընդունվել է:
  Նախագծում կատարվել են համապատասխան փոփոխություններ:


	2. Նախագծի 1-ին կետում և 1-ին կետի 3-րդ ենթակետում «N 1, N 2 և N3 հավելվածներում» բառերը փոխարինել «N 1 հավելված» բառերով, քանի որ որոշման 2-րդ կետի 1-ին ենթակետում նշված է, որ NN 2 և 3 հավելվածներով հաստատվում է N 1 հավելվածում ընդգրկված uեփականության օբյեկտների oտարման սխեման:
	   Ընդունվել է:
   Նախագծում կատարվել են համապատասխան փոփոխություններ:


	3.  Նախագծի 1-ին կետի 1-ին ենթակետի «ա» պարբերությունում և նախագծի մնացած տեքստում «4-րդ աստիճանի վթարային հանդիսացող» և «բ» ենթակետում «4-րդ կարգի վթարային հանդիսացող» բառերը և նմանատիպ ձևակերպումները փոխարինել «քանդման ենթակա՝ վթարային» բառերով, քանի որ վթարային է համարվում 4-րդ աստիճանի վնասվածություն ունեցող շենքը:
	Ընդունվել է:
Նախագծում կատարվել են համապատասխան փոփոխություններ:


	4. Նախագծի հիմնավորման մեջ անդրադարձ կատարված չէ, թե ինչպես է կատարվել կառուցապատող ընկերության ընտրությունը, կամ ընտրություն եղել է, թե կառուցապատողն է ներկայացրել կառուցապատման ծրագրային առաջարկ:
	Ընդունվել է:
Նախագծին կից ներկայացված հիմնավորումը խմբագրվել է:


	5. Նախագծի N4 հավելվածի՝
1) 7-րդ կետում «կարող է կնքվել» բառը փոխարինել «կնքվում է» բառերով, բացառելով հայեցողական մոտեցումը,
2) առաջարկում ենք լրամշակել 8-րդ կետը, քանի որ ստացվում է, որ այլ անձի սեփականության օտարման դիմաց գույք է ձեռք բերում Երևանի քաղաքապետարանը և օգտագործում իր հայեցողությամբ: Ըստ այդմ վերանայել նաև 9-րդ կետը,
3) 7-րդ կետի 2-րդ ենթակետում առաջարկում ենք հստակեցնել ինչ ժամկետի համար է տրամադրվելու վարձակալության գումարը (առաջարկում ենք որպես ժամկետի սկիզբ հիմք ընդունել վթարային շենքի քանդմանը նախորդող ամիսը):

Միաժամանակ առաջարկում եմ, Երևան քաղաքի Աջափնյակ վարչական շրջանում կառուցապատման ծրագրերն իրականացնել քաղաքաշինական ծրագրային փաստաթղթերի դրույթների շրջանակում՝ թաղամասի միասնական կերպարի ձևավորման նպատակով, մասնավորապես, զերծ մնալով կետային լուծումներից, որոնք կարող են խաթարել թաղամասի ճարտարապետական և քաղաքաշինական կերպարը և խոչընդոտել հետագայում թաղամասի վերակառուցման բնականոն ընթացքը՝ պայմանավորված Երևան քաղաքի Աջափնյակ վարչական շրջանի թաղամասերում վթարային շենքերի առկայությամբ:
	 Չի ընդունվել:
Երևան քաղաքի Արզումանյան փողոցի թիվ 10 և 17 հասցեներում գտնվող բազմաբնակարան շենքերը հանդիսանում են 4-րդ կարգի վթարային շենքեր: Նախագծով նախատեսվում է Երևան քաղաքի Արզումանյան փողոցի թիվ 10 և 17 շենքերի և հարակից տարածքների նկատմամբ ճանաչել հանրության գերակա շահ, որի արդյունքում 4-րդ կարգի  վթարային շենքերը կքանդվեն՝ կանխելով շենքերի փլուզման վտանգը, և դրա արդյունքում հանրությանը և շրջակա միջավայրին հասցվող  հնարավոր վնասները: Ինչ վերաբերվում է քաղաքացիների բնակարանային ապահովության հարցի կարգավորմանը՝ հայտնում ենք, որ Նախագծով գործող օրենսդրության շրջանակներում լուծվում է հանրության գերակա շահ ճանաչելու միջոցով հիշյալ վթարային շենքերի քանդման հարցը, իսկ քաղաքացիների բնակարանային ապահովման պարտականություն տվյալ դեպքում գործող օրենսդրությամբ ախատեսված չէ:  Ինչ վերաբերվում է Նախագծով նախատեսված քաղաքացիների վերաբնակեցմանը, հայտնում ենք,  որ այն հանդիսանում է ընդամենը ներդրումային  ծրագրի մաս: Տվյալ պարագայում Նախագծի N 4  հավելվածի՝ 7-րդ կետում նշված պայմանագիրը կարող է կնքվել միայն վթարային շենքերի սեփականատերերի ցանկության դեպքում:

 Ընդունվել է ի գիտություն:
[bookmark: _GoBack]

	4. ՀՀ էկոնոմիկայի նախարարություն
	

	
	

	
	

	5. ՀՀ արդարադատության նախարարություն
	06.04.2023թ. 

	
	N 01/27.1/17009-2023

	1. Նախագծի 1-ին կետի 1-ին ենթակետում և 4-րդ կետում «նորի կառուցման» բառերն անհրաժեշտ է փոխարինել «նոր շենքերի կառուցման» բառերով:
	  Ընդունվել է:
Նախագծում կատարվել են համապատասխան փոփոխություններ:

	 

	2.Նախագծի 6-րդ կետի 2-րդ ենթակետում անհրաժեշտ է հստակեցնել, թե քաղաքապետարանը սույն որոշումն ուժի մեջ մտնելուց հետո ինչ ժամկետում է ընկերության հետ կնքելու ներդրումային ծրագիրը իրականացնելու վերաբերյալ պայմանագիր: Նույն դիտողությունը վերաբերում է նաև 4-րդ հավելվածի 6-րդ կետին:
	  Ընդունվել է:
Նախագծում կատարվել են համապատասխան փոփոխություններ:


	

	3.Նախագծի 4-րդ հավելվածի 6-րդ կետի 2-րդ ենթակետում «6-րդ մասի 4-րդ կետով» բառերն անհրաժեշտ է փոխարինել «6-րդ կետի 4-րդ ենթակետով» բառերով:
	   Ընդունվել է:
Նախագծում կատարվել են համապատասխան փոփոխություններ:

	

	4. Նախագծի 4-րդ հավելվածի 6-րդ կետի 3-րդ ենթակետում հստակեցման կարիք ունի, թե քաղաքապետարանը՝ սեփականության օտարման գործընթացի ավարտից հետո, ինչ ժամկետում է հաստատելու նոր միասնական գլխավոր հատակագծերը և ինչ ժամկետում է տրամադրելու ճարտարապետահատակագծային առաջադրանքը, համաձայնեցնելու ճարտարապետական նախագիծը և տրամադրելու Երևան համայնքի անվամբ շինարարության թույլտվությունը։
	Չի ընդունվել:
Նկատի ունենալով այն հանգամանքը, որ միասնական գլխավոր
հատակագծի հաստատումը,, ճարտարապետահատակագծային առաջադրանքի տրամադրումը, ճարտարապետական նախագծի համաձայնեցումը և Երևան համայնքի անվամբ շինարարության թույլտվության տրամադրումը  պահանջում են գործող օրենսդրությամբ 
նախատեսված համալիր միջոցառումների  իրականացում (այդ թվում ՝ փորձաքննությունների  անցկացում և այլն)՝ Նախագծում հստակ 
  ժամկետների նախատեսումը գործնականում  հնարավոր չէ:
	

	5. Նախագծի 4-րդ հավելվածի 7-րդ կետի 2-րդ ենթակետում նախատեսվում է նոր կառուցվող շենքերից քանդված վթարային շենքերի նախկին սեփականատերերին վերաբնակեցնելու համար սեփականատերերի և համայնքի միջև կնքել պայմանագիր, որով՝ Երևան համայնքը պարտավորվում է մինչև նոր կառուցվող շենքի շահագործման հանձնումը վթարային շենքի սեփականատերերին տրամադրել ամսական վճար, պայմանով, որ սեփականության օտարման պայմանագրով պայմանագրային արժեքից (վճարված գումարից) նվազեցվում է վերը նշված վճարների չափը:
Այդ առումով կարծում ենք, որ նշված պայմանը (սեփականության օտարման պայմանագրով պայմանագրային արժեքից (վճարված գումարից) նվազեցվում է վերը նշված վճարների չափը) չի հանդիսանում սույն կետի կարգավորման առարկան, ուստի անհրաժեշտ է հանել: Հարկ է նկատի ունենալ, որ հիշյալ դրույթն արդեն իսկ նշված է 6-րդ կետի 2-րդ ենթակետում, որի համաձայն՝ Երևանի քաղաքապետարանի և «ՄԼ Մայնինգ» ՍՊ ընկերության միջև կնքվում է պայմանագիր, որը պարտադիր պետք է պարունակի դրույթ, որի համաձայն՝  «ընկերությունը Երևան համայնքին վճարում է կանխավճար, որն ուղղվում է սույն հավելվածի 7-րդ կետի 2-րդ ենթակետով սահմանված պարտավորությունների կատարմանը և, որը ենթակա է հաշվանցման սույն հավելվածի 6-րդ մասի 4-րդ կետով սահմանված արժեքից»:
	  Չի ընդունվել:
Նախագծի 4-րդ հավելվածով կարգավորում է Երևան քաղաքի Արզումանյան փողոցի թիվ 10 և 17  հասցեներում գտնվող 4-րդ կարգի վթարային  շենքերի քանդման, տեղում նոր շենքերի կառուցման և բնակիչների վերաբնակեցման ներդրումային ծրագիրը, որի իրականացման մաս է կազմում նաև Նախագծի 4-րդ հավելվածի 7-րդ կետի 2-րդ ենթակետում նշված 
կարգավորումը:

	

	6. Նախագծի 4-րդ հավելվածի 8-րդ կետում անհրաժեշտ է նշել նաև, թե Երևան համայնքի հետ սույն հավելվածի 7-րդ կետում նշված պայմանագիրը կնքելու ցանկություն չհայտնած քաղաքացիների բնակարանային հարցն ինչ կարգով է կարգավորվելու:

	   Չի ընդունվել.
Երևան քաղաքի Արզումանյան փողոցի թիվ 10 և  17 հասցեներում գտնվող բազմաբնակարան շենքերը հանդիսանում են 4-րդ կարգի վթարային շենքեր: Նախագծով նախատեսվում է Երևան քաղաքի Արզումանյան փողոցի թիվ 10 և 17 շենքերի և հարակից տարածքների նկատմամբ ճանաչել հանրության 
գերակա շահ, որի արդյունքում 4-րդ կարգի  վթարային շենքերը կքանդվեն՝ կանխելով  շենքերի փլուզման վտանգը, և դրա արդյունքում հանրությանը և շրջակա միջավայրին հասցվող  հնարավոր վնասները: Ինչ վերաբերվում է քաղաքացիների բնակարանային ապահովության հարցի կարգավորմանը՝ հայտնում ենք, որ  Նախագծով գործող օրենսդրությանշրջանակներում լուծվում է հանրության գերակա շահ ճանաչելու միջոցով հիշյալ վթարային շենքերի քանդման հարցը, իսկ քաղաքացիների բնակարանային ապահովման պարտականություն տվյալ դեպքում գործող  օրենսդրությամբ նախատեսված չէ: Ինչ վերաբերվում է Նախագծով նախատեսված  քաղաքացիների վերաբնակեցմանը, հայտնում ենք,  որ այն հանդիսանում է ընդամենը ներդրումային  ծրագրի մաս:
	

	7. Նախագծի 6-րդ հավելվածի վերնագիրն անհրաժեշտ է համապատասխանեցնել նախագծի 2-րդ կետի 2-րդ ենթակետի պահանջներին:
	  Ընդունվել է:
 Նախագծում կատարվել են համապատասխան փոփոխություններ:


	

	
	

	
	

	

	

	
	

	
	

	
	



